
Teitur vágadal
Kjak síða 24

Lurtið 
nú eftir 
Jóannes!

Eyðstein Poulsen
Kjak síða 24

Offur 
fyri ráða­
loysi

Ymiskt er, sum seinastu dagarnar 
bendir á, at politiskt stórvask er á 
veg í Javnaðarflokkinum – serliga 
eftir seinastu útmeldingina frá Ger­
hardi Lognberg um, at hann fer at 
ganga beint ímóti floksformanni­
num og atkvøða við samgonguni 
um, at Skálafjarðartunnilin skal 
gerast í einum privatum felag, hóast 
tað fer at kosta teimum koyrandi 
hundrað – fyri ikki at siga túsund­
tals – milliónir eyka.

Grundgevingin hjá sandoyar­
tingmanninum er púra greið: Hann 
skal hava ein tunnil til Sandoynna. 
Og so kann tað gera akkurát tað 
sama, hvat tað kostar. Hann er fyrst 
og fremst tingmaður fyri Sand­

oynna, meðan flokstilknýtið kem­
ur í aðru røð.

Fyri nøkrum árum síðani fóru 
nýggir vindar at blæsa í føroyskum 
politikki. Meðan tað fyrr vóru fólk 
í flokkunum, sum í felag stríddust 
fyri felags hugsjón, so hava vit fing­
ið politikarar, sum ofta bara hava 
áhuga fyri, at tað gongur teimum 
sjálvum persónliga væl. Sjálvpro­
fileringin, sum ikki var kend á til 
dømis valplakatum fyri aldaskiftið, 
er fullkomiliga farin yvir gevind. Og 
síðani Føroyar gjørdust eitt valdømi 
er tað bara blivið verri.

Bara tað at fólk í Løgtinginum 
grína eftir, at Javnaðarflokkurin fór 
eftir einum nevndarlimi í Sandoyar 

sýslu Sambandsfelag, fyri at fáa 
tingmannin í oynni aftur, sigur sítt. 
Flokkarnir eru við til at upploysa 
seg sjálvar, tá tað eru persónarnir, 
sum fylla meira enn flokkurin og 
hugsjónirnar.

Og tað má koma til skarpsker­
ingar nú. Aksel V. Johannesen kann 
ikki liva við, at Gerhard Lognberg 
atkvøður saman við samgonguni 
og harvið bjargar samgonguni. Tað 
sigur seg sjálvt, at einum so stórum 
misáliti kann ein floksformaður 
ikki liva við. Og tað kann Javnaðar­
flokkurin heldur ikki.

At yppa øksl og siga, at hatta 
er Gerhard, tað gongur ikki. Trýr 
Gerhard meira upp á ein Sandoy­

artunnil frá Kaj Leo enn frá sínum 
egna flokki, so er Gerhard Lognberg 
í skeivum flokki.

Og trýr Javnaðarflokkurin, at 
veljarin kann liva við – at flokkurin 
kanska kann liva við slíkum hug­
sjónarleysum politikki, so má hann 

trúgva umaftur.
Tveir møguleikar eru: Aksel V. 

Johannesen setur Gerhardi stólin 
fyri hurðina og krevur, at hann at­
kvøður við flokkinum, ella at Ger­
hard Lognberg fer.

At koyra víðari aftan á eitt so 
stórt misálit, sum Gerhard Lognberg 
leggur upp til, tað er tað sama sum 
at avtaka flokkin. Eingin kann hava 
álit á einum slíkum flokki – og tað 
er beinleiðis vandamikið at sleppa 
slíkum flokkum at valdinum.

gerhard ella flokkurin

Sunda kommuna er farið í 
holt við at gera eitt kamp­
ingpláss við Gjógv, sum skal 
hava allar hentleikar, sum 
krevjast til eitt nýmótans 
kampingpláss.

Hetta fer væntandi at 
styrkja støðuna hjá Gjógv, 
sum ferðamannabygd enn 
meira. 

Nýggja kampingpláss­
ið verður bygt á tí, sum 
upprunaliga var ætlað at 
verða ídnaðarøkið. Kamp­
ingplássið kemur at liggja 
oman fyri gamla element­
virkið.

Mynd: Birgir W. Høgnesen

Gera kampingplass við Gjógv

Sansir hava sett Tór Verland 
Johansen í starv sum kunda­
stjóra. Tór Verland skal verða 
við til at menna samstarvið 
við kundarnar og tær tæn­
astur, ið Sansir veitir.
Tór Verland hevur síðani í 
november 2012 havt verkætl­
anarleiðsluna av arbeiðinum 
hjá Sansum í altjóða kapp­
ingini at branda Føroyar 
sum ferðafólkaland. Sansir 
vann kappingina saman við 
danska Liquidminds. Verk­
ætlanarstarvið hevur verið 
eitt parttíðarstarv.

Tór Verland kemur úr einum 
starvi sum marknaðarleið­

ari í BankNordik, har hann 
millum annað stóð fyri re­
brandingini av BankNordik 
í Danmark, eftir keypið av 
Amagerbanken.
Tór Verland hevur áður ar­
beitt á Sansum. Hann ar­
beiddi tá sum internet- og 
samskiftisráðgevi og eitt 
skifti sum leiðari á web-
deildini.
Tór Verland er útbúgvin 
cand.mag. í informatiónsvís­
und frá Aarhus Universitet.
Tór Verland byrjar í starvi­
num 19. august.

Nýggjur kundastjóri á Sansum

Gerhard má makka rætt 
ella fara úr Javnaðarflokkinum

Uppliv 
Neymar
í stórdysti

Drigið verður hósdagin

22. august
spania Super Cup

Barcelona v Atletico Madrid

Mikukvøldið 28. august

